
Ma’asyirol Muslimin Rohimakumulloh

Monggo sareng-sareng ningkataken taqwalloh, ajrih dumateng ngarsonipun
Alloh, kanthi nindaaken sedoyo printah-printah Ipun soho nebihi sedoya awisan-
awisan Ipun. Sepados kito sedoyo manggihi kawilujengan soho kebahagiaan wonten
ing dunyo ngantos akhirotipun.

Alhamdulillah, kito taksih dipun takdir pepanggihan kaliyan Sayyid Asy-
Syuhur (pimpinan ipun wulan) inggih meniko wulan Romadhon. Kathah sanget
tyang sepuh, family, kerabat, tanggi tepalih, tuwin sahabat-sahabat kito ingkang
wonten tahun meniko mboten dipun takdir malih sesarengan kito kepanggih wulan
Romadhon.

Wulan agung, wulan berkah, ganjaran amal dipun tikelaken, ibadah sunnah
dipun reken ibadah wajib, ibadah wajib setunggal dipun reken 70 ibadah wajib.

Wulan panggenanipun lailatul Qodar, taat dipun tampi, dungo dipun sembadani,



doso-doso dipun ampuni, lawang suwargo dipun bikak, lawang neroko dipun tutup,
syetan-syetan dipun belenggu tuwin suwargo rindu sanget kaliyan umat
Muhammad. Menikola pangebang-ngebangipun Alloh SWT wonten wulan
Romadhon.
Ma’asyirol Muslimin Rohimakumulloh

Sak lebetipun wulan Romadhon wonten ibadah kaleh ingkang mbedaaken
kaliyan wulan-wulan sanesipun, yakni poso wajib tuwin sholat tarawih. Alloh SWT

sampun ngendiko ngengingi wajibipun siyam :

“He eling wong-wong kang podo iman, diwajibake marang siro kabeh poso koyo olehe
diwajibake marang wong-wong kang sak durunge siro kabeh, supoyo siro kabeh
taqwa marang Alloh. Yo iku ono ing dino-dino kang wus ditentuake wilangane...” ( QS.
Al-Baqgoroh : 183).
Ma’asyirol Muslimin Rohimakumulloh

Kasebat wonten kitab Taurot lan Injil, bilih kaum Yahudi zaman rumiyen sami
nindakaken siyam sedinten sedalu, mboten dhahar lan ngunjuk kejawi namung
sepindah. Kaum Nasroni zaman rumiyen, pendito-pendito nipun sami andamel
aturan siyam piyambak-piyambak. Wonten ingkang siyam daging (sirik daging),
wonten ingkang siyam ulam (sirik iwak). Wonten ingkang siyam tigan (sirik telur),
lan ugi wonten ingkang siyam supados berholo ingkang dhados sesembahanipun
mboten bendu utawi murko.

Al hasil, sedoyo agami ngakeni kesaenanipun siyam. Mung mawon toto

coronipun ingkang benten-benten.

“Siyam miturut syara’ inggih puniko nilar dhahar lan ngunjuk tuwin sedoyo perkawis
ingkang mbatalaken, milai medal fajar shodiq (shubuh) ngantos surupe srengenge
(maghrib) kanthi niat siyam.”

Ma’asyirol Muslimin Rohimakumulloh

Kanjeng Nabi Muhammad SAW nampi perintah siyam Romadhon meniko
wonten wulan Sya’ban tahun kalih hijriyyah. Lajeng wonten tahun meniko
panjenenganipun kaliyan poro shohabat sami nindakaken siyam Romadhon.
Miturut qoul masyhur, Kanjeng Nabi manggihi wulan Romadhon sangang (9)
ambalan. Sangang Romadhon meniko ingkang umuripun 30 dinten meniko namung
setunggal Romadhon. Ingkang 8 Romadhon umur ipun 29 dinten.

Sulthonul ‘Ulama’ ‘Izzuddin Abdul Aziz Ibn Abdis Salam As-Sulami wonten ing
kitabipun, Maqoshidush Shoum, nyebataken keutamaanipun siyam, ing antawis ipun
inggih puniko :

1. Ngluhuraken Derajat

SESUFLS

Wonten hadits-hadits dipun sebataken, bilih wenawi wulan Romadhon dugi,
lawangipun langit dipun bikak, lawangipun neroko dipun tutup, tuwin syetan-
syetan dipun blenggu utawi dipun bondo. Lawang royyan (lawangipun suwargo)
namung badhe dipun lebeti tyang ingkang nindaaken siyam.

2. Nglebur Doso Kesalahan
Kanjeng Nabi dawuh :

“Romadhon teko Romadhon iku biso ngebur doso antarane, yen siro ngedohi doso
gede.” (HR. Ahmad)

3. Ngancuraken Nafsu Syahwat

"Luwe lan ngelak iku biso mecah utowo nyegah syahwate maksiat."”

Dorong Ngathah-Ngathahen Sedekah
BNl

Tiyang ingkang siyam naliko luwe piyambakipun mesti kemutan tiyang fakir
ingkang keluwen, lajeng ndorong paring sedekah. Nabi Yusuf as. mboten badhe
dhahar menawi tiyang-tiyang ingkang berhubungan kaliyan piyambakipun
dereng dhahar. Naliko dipun dangu, panjenenganipun njawab : yen aku wareg
disik, aku khawatir nglalekne wong kang luwe.
Dorong Ngathah-Ngathaken Taat
el 83

Tiyang ingkang siyam naliko luwe banjur kemutan dateng luwe lan ngelak ipun
penduduk neroko. Lajeng gumregah ngathah-ngathaken taat supados selamet
saking sikso neroko.
Nyukuri Dateng Alloh Ingkang Mangertosi Lembutipun Nikmat

Tiyang poso menawi ngraosaken luwe lan ngelak lajeng sadar kemutan dateng
dzat ingkang paring nikmat wareg lan seger. Banjur syukur dateng Alloh. Kados
pundi berharganipun nikmat warek tuwin seger meniko.

Nyegah Maksiat Tuwin Melanggar Syariat

Watak ipun nafsu meniko menawi wareg temtu drembo dateng maksiat. Sak
wangsulipun menawi luwe lan ngelak temtu nafsu badhe lemah nindakaken
maksiat tuwin ngelanggar syari’at.
Sehat Akal Tuwin Sehat Badan
S s et dia

Kodos dawuhipun Kanjeng Nabi :

“Poso’o siro kabeh, mongko bakal sehat.”

Ma’asyirol Muslimin Rohimakumulloh

Mugi-mugi siyam kito saget nglebur doso, ngluhuraken drajat, nggugah

kepedulian social tuwin soyo sehat jasmani lan ruhani kito. Aamiin.

